
AGUR LAUKIZ! 
 

    1 
 Zer poza lehengo batean, 
hartu neban bihotzean, 
sartu nintzala pozik Laukizko 
lagunen artean! 
Guk alkar besarkatzean 
lehengo maitasun berean, 
barriz biztu zan maitasun garra 
gure alkartean. 
 
   2 
Guztia garbi esanda, 
Bizian Gora izan da 
Laukiz aldean sortu dauana 
hau bigarren txanda. 
Ez da gero propaganda, 
ez zaldi, idi demanda; 
hobeagorik bada Laukizen, 
ikusi joanda. 
 

    3 
Hogeikoren bat bezero 
batzen da hamabostero, 
eta alkarte giroan danok 
jarten gara bero. 
Atzo, bihar eta gero, 
banan danok gara zero; 
baina nok eutsi guri benetan 
alkartu ezkero? 
 
   4 
Bizirik dago jentea,  
badauka borondatea; 
ez da gitxi gaur bide barriei 
baietz esatea! 
Asko da ondo hastea, 
hoba ondo jarraitzea; 
Bizian Goran gora bizia, 
oi Laukiz maitea! 

